
​​​«Հայաuտանի Հանրապետության կառավարության 2019 թվականի օգոստոսի 22-ի N 1091-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության
բովանդակությունը
	Եզրակացություն

	1.
	Արդարադատության նախարարություն 
/2.3/20843-2020

17.09.2020թ.
	1. «Հայաuտանի Հանրապետության կառա​վա​րության 2019 թվականի օգոստոսի 22-ի N 1091-Ն որոշման մեջ փոփո​խու​թյուն​ներ և լրացումներ կատարելու մասին»  Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում «համակարգի սպայական և ավագ» բառերն անհրաժեշտ է փոխարինել «համակարգի սպայական ու ավագ» բառերով՝ նկատի ունենալով  «Հայաuտանի Հանրապետության կառա​վա​րության 2019 թվականի օգոստոսի 22-ի N 1091-Ն որոշման վերնագիրը:
2. Նախագծի 1-ին կետի 1-ին ենթակետի «ա» պարբերությունում «բովանդակությամբ»  բառն անհրաժեշտ է փոխարինել «խմբագրությամբ» բառով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի պահանջները:

3.Նախագծի 1-ին կետի 2-րդ ենթակետի «գ» պարբերությունն անհրաժեշտ է խմբագրել, քանի որ Որոշման Հավելված 1-ի 7-րդ կետը 7-րդ ենթակետ չունի:

4. Նախագծի ամբողջ տեքստում «10 » բառերն անհրաժեշտ է փոխարինել «10 տոկոս» բառերով՝ նկատի ունենալով փոփոխվող որոշման դրույթները:
	Ընդունվել է:
Ընդունվել է:

Ընդունվել է, հղումը պետք է տրվեր 6-րդ ենթակետին:
Ընդունվել է:



	2.
	Ֆինանսների նախարարություն
01/29/11535-2020

04.08.2020թ.

	1. Նախագծի 1-ին կետի 2-րդ ենթակետի «ա» պարբերությամբ առաջարկվում է, որ ծրագրին մասնակցելու ցանկություն հայտնած զինծառայողի կողմից ներկայացվող տեղեկությունների շարքում չնշվեն զինծառայողի ընտանիքի այն անդամների վերաբերյալ տվյալները, որոնք չեն  հանդիսանում համավարկառու: Նշենք, որ ներկայումս ՀՀ կառավարության 2019 թվականի օգոստոսի 22-ի N 1091-Ն որոշմամբ սահմանված ծրագրի և Պետական ծառայողներին մատչելի բնակարաններով ապահովման ծրագրերի համաձայն՝ հիփոթեքային վարկի դիմում-հայտում նշվում են համապատասխանաբար զինծառայողի ու ծառայողի ընտանիքի անդամների անունները, ազգանունները և զինծառայողի ու ծառայողի հետ ազգակցական կապը, ինչպես նաև դիմում-հայտին կից ներկայացվում են նրանց անձը հաստատող փաստաթղթերի պատճենները: Հարկ ենք համարում փաստել, որ այդ փաստաթղթերի ներկայացման պահանջի սահմանումը անհրաժեշտ է նաև վարկատու կազմակերպությանը՝ հաճախորդի ընտանիքի ընդհանուր եկամուտների հաշվարկման և վարկունակության ճիշտ գնահատման համար:

Ելնելով վերոգրյալից՝ առաջարկում ենք Նախագծից հանել 1-ին կետի 2-րդ ենթակետի «ա» պարբերությամբ կատարվող լրացումը:
2. Նախագծի 1-ին կետի 2-րդ ենթակետի «բ» պարբերությամբ կատարվող լրացումը սահմանում է, որ զինծառայողին տրված համապատասխան տեղեկանքն ուժի մեջ է ոչ ավելի, քան տեղեկանքի տրման օրացուցային տարվա մինչև դեկտեմբերի 20-ը, որը լրանալու դրությամբ զինծառայողի կողմից հիփոթեքային վարկավորման պայմանագիրը պատասխանատու ստորաբաժանում չներկայացվելու դեպքում պատասխանատու ստորաբաժանման կողմից 5 աշխատանքային օրվա ընթացքում գրառում է կատարվում ծրագրի մասնակիցների ռեեստրում՝ տվյալ զինծառայողի համար սույն կարգով սահմանված վարկավորման ծրագիրը դադարած լինելու մասին:
Վերոգրյալի վերաբերյալ անհրաժեշտ է նշել, որ տեղեկանքի գործողության նշված ժամկետն արդարացի չէ, քանի որ օրինակ՝ համապատասխան տեղեկանքը զինծառայողին կարող է տրվել տվյալ օրացուցային տարվա դեկտեմբերի 17-ին, իսկ երեք օրվա ընթացքում իրատեսական չէ զինծառայողի կողմից տեղեկանքը համապատասխան վարկատու կազմակերպություն ներկայացնելու և հիփոթեքային վարկավորման պայմանագրի կնքման համար, քանի որ նշված գործընթացը երկար ժամանակ է պահանջում: Հետևաբար, առաջարկում ենք սահմանել նաև տեղեկանքի տրամադրման ողջամիտ վերջնաժամկետ՝ նշյալ ռիսկը կառավարելու նկատառումով:
	Չի ընդունվել, քանի որ խոսքը գնում է նախարարության իրավասու ստորաբաժանման կոմից վարվող ռեեստրն ավելորդ տեղեկատվությամբ չծանրաբեռնելու, այլ ոչ թե վարկատու կազմակերպությանը տրամադրվող տեղեկությունների մասին: Ընտանիքի կազմի մասին տեղեկությունները վարկատու կազմակերպությանը տրամադրում է շահառուն, այլ ոչ թե նախարարության իրավասու ստորաբաժանումը:
Չի ընդունվել, քանի որ դիտողությունում նշված գործընթացը ժամանակային առումով ճիշտ չի ընկալվել: Զինծառայողին չի կարող դեկտեմբերի 17-ին կամ այլ ժամկետում տրվել տեղեկանք՝ բացի որոշման 2-րդ հավելվածով սահմանված վարկավորման կարգի 5-րդ, 8-րդ և 10-րդ կետերում նախատեսված կարգավորումների համաձայն՝ առավելագույնը մինչև յուրաքանչյուր տարվա ապրիլի երկրորդ տասնօրյակի ընթացքում, իսկ ներկայացված նախագծով առաջարկվող լրացուցիչ կարգավորումների շրջանակներում՝ փաստացի առավելագույնը մինչև յուրաքանչյուր տարվա օգոստոսի առաջին տասնօրյակի ընթացքում (ապրիլի 22 + 3 ամիս + 10 աշխատանքային օր + 5 աշխատանքային օր):

	3.
	Կենտրոնական բանկ
16.1.3-06/000803-20

26.08.2020թ.

	Որոշման նախագծի վերաբերյալ դիտեղություններ և առաջարկություններ չկան:
	Ընդունվել է ի գիտություն:


